
46. சிற்றினம் சேராமை

(கெட்டவர்களோடு சேராமல் இருப்பது) சிற்றினம் அஞ்சும், பெருமை; சிறுமைதான் சுற்றமாச் சூழ்ந்துவிடும். 45f அறிவும் ஒழுக்கமும் இல்லாத கெட்டவர் கும்பலைக் கண்டு பெருமை உடைய பெரியோர் பயந்து ஒதுங்கி விடுவார். சிறுமை உடையோர் அந்தக் கும்பலோடு சேர்ந்து உறவாடுவார். நிலத்து இயல்பான் நீர்திரிந்து அற்று ஆகும்-மாந்தர்க்கு இனத்து இயல்பது ஆகும், அறிவு. - 452 தண்ணி, எந்த நிலத்தைச் சேர்ந்திருக்கின்றதோ, அந்த மண்ணின் தன்மைக்கு ஏற்ப, நிறமும், சுவையும் பெறும், அதுபோல, மனிதரும், சேர்ந்திருக்கும் இனத்தை ஒட்டியே அவரவர் குணமும் மாறுபடும். மனத்தான் ஆம், மாந்தர்க்கு உணர்ச்சி இனத்தான் ஆம், இன்னான் எனப்படும் சொல். 453 மனிதருக்கு, மனத்துக்கு ஏற்ப உணர்வு அமையும். ‘இப்படிப்பட்டவன் என்று உலகத்தாரால் மதிக்கப்படுவது அவரவர் சேர்ந்திருக்கும் இனத்தைப் பொறுத்து அமையும், மனத்து உளது போலக் காட்டி, ஒருவற்கு இனத்து உளது ஆகும்-அறிவு. 454 உள்ளத்தால் நோக்கும் போது, ஒருவன் சிறப்பாகப் பெற்றிருக்கின்றதாகக் காட்டும் அறிவு, அவன் சேர்ந்திருக்கின்ற இனத்திற்கு ஏற்ப அமைந்ததே ஆகும். மனம் துய்மை, செய்வினை தூய்மை, இரண்டும் இனம் துய்மை துவா வரும். 455 ஒருவனுடைய மனம் சுத்தமாக இருப்பது, செய்கை சுத்தமாக இருப்பது ஆகிய இரண்டும் அவன் சேர்ந்திருக்கின்ற இனத்தின் சுத்தத்தால் அமையும்.

